
ᐱᔾᔪᑎᖏᑦ NQLs ᐃᓗᐊᓂ ᐃᓚᖓ 4 ᐊᒻᒪ 8 ᐃᓕᔭᐅᓯᒪᔪᑦ ᒪᓕᑦᑕᐅᔭᕆᐊᓖᑦ, ᑎᓯᐱᕆ 
2006 
 
ᐱᔪᒪᔭᐅᑎᓯᒪᔪᖅ NQLs: ᑎᒻᒥᐊᑦ ᓂᕿᑐᖃᑦᑕᖅᑐᑦ (ᐃᓕᔭᐅᓯᒪᔪᑦ ᒪᓕᑦᑕᐅᔭᕆᐊᓖᑦ) 
S.4: ᐆᒪᔪᕈᓐᓇᓂᐊᕐᓗᓂ ᑎᒥᐊᓂ ᓂᕿᑐᖅᑐᓂᑦ, ᐃᓅᔪᑦ ᐱᔪᓐᓇᐅᑎᖃᕆᐊᓕᒃ ᐊᑖᓂ 
ᓂᕐᔪᑎᓕᕆᓂᕐᒧᑦ ᒪᓕᒐᕐᒥᑦ ᐆᒪᔪᕈᓐᓇᓂᐊᕐᓗᓂ ᓚᐃᓴᓐᓯᖃᖏᓪᓗᓂ, ᐅᕝᕙᓘᓐᓃᑦ ᓈᒻᒪᑦᑐᒥᑦ 
ᓚᐃᓴᓐᓯᖃᕐᓗᓂ. 
 
ᐱᔾᔪᑎᖓ:  ᐃᓚᖓ 18(1) ᓂᕐᔪᑎᓕᕆᓂᕐᒧᑦ ᒪᓕᒐᖅ ᓇᓗᓇᐃᖅᓯᔪᖅ ᓚᐃᓴᓐᓯᖃᕆᐊᖃᓂᕐᒧᑦ 
ᐃᓄᒻᒧ ᐆᒪᔪᕋᓱᐊᖅᑐᒧᑦ. ᓇᓗᓇᐃᖅᓗᒍ, ᐅᖃᖅᓯᒪᔪᖅ ᑭᓯᐊᓂ ᐃᓅᔪᖅ ᐊᖑᓇᓱᒍᓐᓇᕐᓗᓂ 
ᐅᕝᕙᓘᓐᓃᑦ ᓇᓗᓇᐃᖅᓯᒪᔪᒥ ᓂᕐᔪᑎᒥᑦ, ᓚᐃᓴᓐᓯᖃᕆᐊᖃᖅᑯᑦ. ᑎᒻᒥᐊᑦ ᓂᑭᑐᖅᑐᑦ 
ᓂᕐᔪᑎᐅᕗᑦ, ᐱᔭᐅᑐᐃᓇᕈᓇᖏᑦᑐ, ᑕᐃᒪᐃᓐᓂᖓᓄ ᓇᓗᓇᐃᖅᓯᖏᓪᓗᓂ ᑎᒻᒥᐊᒥ ᑖᒃᓱᒧᖓ 
ᐱᔾᔪᑕᐅᔪᒥᑦ, ᓚᐃᓴᓐᓯᖃᕆᐊᖃᖅᑎᑕᐅᖏᑦᑐᖅ. ᑕᐃᒪᐃᓐᓂᖓᓄ ᑖᓐᓇ ᓇᓗᓇᐃᖅᓯᑎᐊᖅᑐᖅ 
ᓄᓇᖃᖅᑳᖅᓯᒪᖏᑦᑐᑦ ᓚᐃᓴᓐᓯᖃᕆᐊᓖᑦ ᐱᔪᓐᓇᓂᐊᕐᓗᑎ ᑎᒻᒥᐊᓂ.  ᑎᒻᒥᐊᑦ ᓂᕿᑐᖅᑐᑦ 
ᐃᓱᒪᒋᔭᐅᖏᒻᒪᑕ ᓂᕐᔪᑎᓃᓪᓗᑎ (ᒪᓕᓪᓗᒍ 5 NLCA ᐃᓚᖓ 5.6.5), ᑖᒃᑯᐊ 
ᐊᒥᐊᒃᑯᖃᔾᔮᖏᑦᑐᑦ. ᑕᐃᒪᐃᓐᓂᖓᓄ ᐃᓄᐃᑦ, ᖃᓄᑐᐃᓐᓇᖅ, ᓚᐃᓴᓐᓯᖃᕆᐊᖃᖏᓚᑦ 
ᐱᓇᓱᓐᓂᐊᕐᓗᒋᑦ, ᐊᒻᒪ ᑕᐃᒪᐃᓐᓂᖓᓄᑦ ᑖᓐᓇ ᐃᓚᖓ ᐊᑐᕐᓂᖃᖏᑦᑐᖅ ᐃᓄᓐᓄᑦ. 
ᖃᓄᑐᐃᓐᓇᕐᓕ, ᐃᓚᒍᑕᖓ ᑕᑯᒃᓴᐅᔪᖅ ᐱᐅᖅᓱᐊᓂᕐᒧᑦ ᒪᓕᑦᑐᑎ 5.3.3(a) NLCA-ᒥ. 
 
ᐆᒪᔪᓕᕆᓂᕐᒧᑦ ᒪᓕᒐᖅ ᓴᖅᑭᖅᑎᑕᐅᒻᒪᑦ 2005-ᒥ, ᐱᖃᓯᐅᑎᒋᐊᖃᓚᐅᖅᑐᑦ ᐃᓕᔭᐅᓯᒪᔪᑦ 
ᒪᓕᑦᑕᐅᔭᕆᐊᓖᑦ ᒪᓕᒐᐅᔪᖅ ᐊᐅᓚᓂᖃᑦᑎᐊᓂᐊᕐᒪᑦ. ᑕᐃᒪᐃᓐᓂᖓᓄᓪᓗ 
ᐱᖃᓯᐅᑎᓯᒪᒋᐊᖃᓚᐅᖅᑐᖅ ᑖᓐᓇ ᐃᓚᒍᑕᖓ ᓇᓗᓇᐃᖅᓯᒪᓂᐊᕐᒪᑦ ᐆᒪᔪᖅᑕᐅᔪᓐᓇᖅᑐᓂᑦ 
ᑎᒻᒥᐊᓂᑦ, ᐊᒻᒪ ᒪᓕᒐᐅᔪᖅ ᐊᒻᒪᔪᖃᓂᐊᖏᒻᒪᑦ. 
 
ᐱᔪᒪᔭᐅᓯᒪᔪᖅ NQLs: ᐱᓲᑎᓕᒫᑦ (ᐃᓕᔭᐅᓯᒪᔪᑦ ᒪᓕᑦᑕᐅᔭᕆᐊᓖᑦ) 
S.8: ᐃᓅᔪᖅ ᐊᖑᓇᓱᒍᓐᓇᖅᑐᖅ ᐊᐅᓚᐅᑎᓕᒻᒧᑦ, ᐊᓯᐊᓂ ᖃᒧᑕᐅᔭᓂ, ᐃᒪᐃᑉᐸᑦ: 
(A): ᐸᓂᖅᑑᓗᓂ ᐅᖁᒪᐃᓐᓂᖓ 600 KG; 
(B): ᐊᔅᓴᓗᐊᖃᕐᓗᓂ, ᑯᑭᖃᕐᓗᓂ, ᐳᓪᓚᖃᕐᓗᓂ ᐅᕝᕙᓘᓐᓃᑦ ᐊᔅᓴᓗᐊᖃᕐᓗᓂ, ᑯᑭᖃᕐᓗᓂ, 
ᐳᓪᓚᖃᕐᓗᓂ: ᐊᒻᒪ 
(C): ᓴᓇᓯᒪᔪᖅ ᓄᓇᒃᑰᕈᓐᓇᕐᓗᓂ, ᐃᒪᒃᑯᑦ, ᐊᐳᑎᒃᑯᑦ, ᓂᓚᒃᑯᑦ, ᒪᓴᒃᑯᑦ ᐅᕝᕙᓘᓐᓃᑦ 
ᓄᓇᑐᐃᓐᓇᕐᒥᑦ. 
 
ᐱᔾᔪᑎᖓ:  ᐃᓚᖓ 87(1) ᐆᒪᔪᓕᕆᓂᕐᒧᑦ ᒪᓕᒐᖅ ᓇᓗᓇᐃᖅᓯᔪᖅ ᖃᓄᐃᑦᑐᑦ 
ᖃᓄᐃᓘᖅᑕᐅᔪᑦ ᐊᑦᑐᐊᓂᓖᑦ ᓄᐃᖏᕋᔾᔪᑎᓄᑦ ᑭᓪᓕᖃᖅᑎᑕᐅᔪᑦ ᐱᔪᓐᓇᖅᑎᑕᐅᖏᑐᓪᓘᓐᓃᑦ 
ᐊᖑᓇᓱᓐᓂᕐᒧᑦ. ᐅᖃᐅᓯᕆᓗᒍ, ᐊᑐᕈᓐᓇᖅᑎᑕᐅᖏᑦᑐᑦ ᐃᖏᕋᓲᒥᑦ ᐊᖑᓇᓱᓐᓂᕐᒧᑦ. ᐃᓚᖓ 
87(2) ᓇᓗᓇᐃᖅᓯᓕᕆᓪᓗᓂ ᐱᔪᓐᓇᖅᑎᑕᐅᖏᑦᑐᓂ ᐱᔪᓐᓇᖅᑎᑕᐃᑦ ᐱᓲᑏᑦ 
ᐊᑐᖅᑕᐅᔪᓐᓇᖅᑐᑦ. 
 
ᐃᓚᖓ 8 ᓇᓗᓇᐃᖅᓯᔪᖅ ᒪᓕᑦᑕᐅᒋᐊᓕᓐᓂ ᓇᓗᓇᐃᖅᓯᔪᑦ ᖃᓄᐃᑦᑐᓂᑦ ᐃᖏᕋᓲᓂᑦ 
ᐊᑐᖅᑕᐅᔪᓐᓇᖅᑐᓂᑦ. ᑎᑎᕋᖅᑕᐅᓯᒪᔪ ᓴᖅᑭᖅᑎᑕᐅᓚᐅᖅᑐ ᖃᐅᔨᓴᖅᓂᒃᑯᑦ ᖃᓄᐃᑦᑑᓂᖏᑦ 
ᐃᖏᕋᓲᑦ ᐊᑐᖅᑕᐅᒐᔪᑦᑐᓂᑦ, ᐅᕝᕙᓘᓐᓃᑦ ᓂᐅᕕᐊᒃᓴᐅᒐᔪᓲᓂᑦ. ᐃᓱᒪᒋᓚᐅᕋᑦᑎᒍ 



ᐃᖏᕋᔪᓐᓇᐅᑏᑦ ᐊᑐᐃᓐᓇᐅᔪᑦ ᐅᕝᕙᓘᓐᓃᑦ ᐅᖁᒪᐃᓂᖏ ᐊᑖᓃᑦᑐ 600kg, ᐊᒻᒪ 
ᑕᐃᒪᐃᓐᓂᖓᓄ ᐊᑦᑐᕐᓂᖃᔾᔮᖏᑦᑐᑦ ᐊᖑᓇᓱᒍᓐᓇᐅᑎᑦ. ᐊᑕᐅᓯᖅ ᑭᓯᐊᓂ ᐊᖏᔪᖅ, 
ᖃᒧᑕᐅᔭᐃᑦ ᖃᐅᔨᒪᔭᐅᔪᑦ “bombardiers”, “snowcats”, ᐊᒻᒪ ᐊᔾᔨᐸᓗᖏᑦ ᓱᓇᒃᑯᑖᑦ. ᑖᒃᑯᐊ 
ᐃᖏᕋᔾᔪᑎᑦ ᐅᖁᒪᐃᓐᓂᖃᖅᑐᑦ ᐅᖓᑖᓂ 600kg, ᐊᒻᒪ ᑕᐃᒪᐃᓐᓂᖓᓄᑦ ᐊᑐᖅᑕᐅᔪᓐᓇᖏᑦᑐᑦ 
ᐊᖑᓇᓱᓐᓂᕐᒧᑦ. ᑕᑯᒃᓴᐅᒐᔪᖏᑦᑑᒐᓗᐊᑦ ᓄᓇᕗᒻᒥ, ᑖᒃᑯᐊ ᐃᖏᕋᔾᔪᑏᑦ ᐱᑕᖃᕐᒪᑕ ᐊᒻᒪ 
ᐃᖏᕋᔾᔪᑕᐅᕙᑦᑐᑎ, ᐱᓗᐊᖅᑐᒥ ᑭᕙᓪᓕᕐᒥᑦ. 
 
ᐱᔾᔪᑎᖓ ᑭᓪᓕᖃᖅᑎᑕᐅᓂᖓ ᐊᖏᔪᓂᑦ, ᐅᖁᒪᐃᑦᑐᓂᑦ ᐊᑐᖅᑕᐅᓂᐊᖏᒻᒪᑕ ᐊᖑᓇᓱᑦᑐᓄᑦ, 
ᐱᖓᓱᑦ ᐱᔾᔪᑎᒋᓗᐊᖅᑕᐅᖏᑦ: 

- ᐅᖁᒪᐃᓐᓂᖏᑦ ᓱᕋᐃᔪᓐᓇᕐᒪᑕ ᓄᓇᒥᑦ ᐊᒻᒪ ᓂᕐᔪᑏᑦ ᓇᔪᖅᑕᖏᓐᓂ. 
ᐱᔾᔪᑎᖓ ᑭᓪᓕᖃᖅᑎᑕᐅᓂᖓ ᐊᖑᓇᓱᓐᓂᕐᒧᑦ ᐱᐅᖅᓱᐊᓂᕐᒧᑦ ᒪᓕᑦᑐᑎ 
ᐃᓚᖓ 5.3.3(a) NLCA-ᒥ. 

- ᐊᖏᓂᖏᑦ ᐊᒻᒪ ᓂᐱᖃᕐᓂᖓ ᐸᕕᓴᐃᔪᓐᓇᕐᒪᑦ ᓂᕐᔪᑎᓂᑦ, ᐊᑦᑐᐃᓐᓂᖃᖅᑐᑦ 
ᐆᒪᔪᓂ ᐊᒻᒪ ᐊᑦᑐᕐᓂᖃᑲᒻᒪᑎᑦᑎᔪᑦ ᓂᕐᔪᑎᑦ ᐊᒥᓲᓂᖏᓐᓂ. ᐱᔾᔪᑎᖓ 
ᑭᓪᓕᖃᖅᑎᑦᑎᓂᕐᒧᑦ ᐊᖑᓇᓲᑕᐅᓗᑎ ᐱᐅᖅᓱᐊᓂᕐᒧᑦ ᒪᓕᑦᑐᑎ ᐃᓚᖓ 
5.3.3(a) NLCA-ᒥ.. 

- ᐊᖏᓂᖏᑦ ᓂᐱᖃᓂᖏᓪᓗ ᐸᕕᓴᐃᔪᓐᓇᖅᑐᑦ ᐊᒻᒪ ᐊᓯᔾᔩᓗᑎ 
ᖃᓄᐃᓘᖅᑕᐅᔪᓂ ᐊᓯᖏᓐᓄ ᐊᖑᓇᓱᑦᑎᓄᑦ. ᐱᔾᔪᑎᖓ ᑭᓪᓕᖃᖅᑎᑦᑎᓂᕐᒧᑦ 
ᐊᑐᖅᑕᐅᔪᓐᓇᕐᓂᖏᓐᓄ ᑕᑯᒃᓴᐅᑎᑦᑎᓂᐊᕐᒪ ᑐᕋᒐᖏᓐᓂ ᐱᑕᖃᕆᐊᖃᖅᑐᓂ 
ᐱᔪᓐᓇᐅᑎᒥ, ᓯᕗᓪᓕᐅᔾᔭᐅᔭᕆᐊᓕᓐᓂ, ᐊᒻᒪ ᐱᔪᓐᓇᖅᑎᓴᑕᐅᔪᓂᑦ: 
ᐊᑦᑐᐊᓂᓖᑦ ᐱᖅᑯᓯᓄᑦ ᐊᒻᒪ ᒫᓐᓇᐅᔪᒥ ᖁᕙᓯᓐᓂᖏ, ᖃᓄᐃᓘᕐᓂᖏ ᐊᒻᒪ 
ᖃᓄᐃᑦᑑᓂᖏ ᐃᓄᐃᑦ ᐊᖑᓇᓱᖃᑦᑕᖅᑐᑦ; ᐸᐃᕕᓴᐃᖏᓪᓗᑎ 
ᐱᔪᓐᓇᖅᑎᓴᑕᐅᔪᓂᑦ: ᐊᑦᑐᐊᓂᓖᑦ ᐱᖅᑯᓯᓄᑦ ᐊᒻᒪ ᒫᓐᓇᐅᔪᒥ ᖁᕙᓯᓐᓂᖏ, 
ᖃᓄᐃᓘᕐᓂᖏ ᐊᒻᒪ ᖃᓄᐃᑦᑑᓂᖏ ᐃᓄᐃᑦ ᐊᖑᓇᓱᖃᑦᑕᖅᑐᑦ; ᐊᒻᒪ 
ᓴᖅᑭᔮᖅᑎᑦᑎᔪ ᐊᑯᓂᐅᔪᒧ ᑮᓇᐅᔭᓕᕆᓂᕐᒥ, ᐃᓅᓯᓕᕆᓂᕐᒥ ᐊᒻᒪ ᐱᖅᑯᓯᓄ 
ᐱᔪᒪᔭᖏᓐᓂ ᐃᓄᐃ ᐊᖑᓇᓱᑦᑎᓄᑦ  (ᖃᐅᔨᒋᐊᕐᕕ NLCA ᐃᓚᖓ 5.3.3(b), 
5.1.3(a)(i)(v), ᐊᒻᒪ 5.1.3(b)(iii)). 


